
Disgrifiad Swydd:Cynorthwy-ydd Ymchwil Ôl-ddoethurol

	Cyfadran:
	Y Gyfadran Gwyddoniaeth a Pheirianneg

	Adran/Pwnc:
	Y Biowyddorau

	Cyflog:
	Gradd 7: £33,882 – £37,999 y flwyddyn ynghyd â buddion pensiwn Cynllun Blwydd-dal y Prifysgolion (USS)

	Oriau gwaith:
	Amser llawn

	Nifer y Swyddi:
	1

	Contract:
	Swydd am gyfnod penodol o 6 mis, gan ddechrau ym mis Chwefror 2025 neu cyn gynted â phosibl ar ôl hynny.

	Lleoliad:
	Lleolir y swydd hon ar Gampws Parc Singleton



	Cyflwyniad
	Dyma gyfle ar gyfer ymchwilydd ôl-ddoethurol llawn ysgogiad i weithio ar gwestiwn pwysig sydd heb ei ateb o ran lliw primatiaid: pam mae lliw epil cynifer o rywogaethau primat mor amlwg. Er enghraifft, mae oedolion langwriaid Hatinh (Trachypithecus hatinhensis) yn ddu tra bod yr epil yn oren llachar. Bydd y prosiect yn ymchwilio i sawl damcaniaeth pam y gallai fod yn fanteisiol i aelodau mwyaf diamddiffyn grŵp cymdeithasol fod yn weladwy. 

	Gwybodaeth gefndirol
	Bydd yr ymgeisydd llwyddiannus yn ymuno â'r Labordy Ecoleg Esblygiadol a Synhwyraidd i weithio ar brosiect a ariennir gan yr NSF-BBSRC “Primate natal coats: Form and function”. Mae'r prosiect ar y cyd â'r grŵp Ecoleg ac Esblygiad Atgynhyrchiol Primatiaid ym Mhrifysgol Efrog Newydd.

	
Prif Ddyletswyddau

	1. Dadansoddi cronfa ddata o luniau epil primatiaid gan ddefnyddio modelu canfyddiadol i fesur datblygiad lliw cotiau genedigol.
2. Ymchwilio i ddatblygiad cotiau genedigol ar draws rhywogaethau. Adrodd ar ganlyniadau.
3. Arwain a chyfrannu at lawysgrifau ar bwnc lliwiau genedigol primatiaid.
4. Cefnogi'r gwaith o ddatblygu llawysgrifau cysylltiedig.

	Dyletswyddau Cyffredinol
	5. Cyfrannu'n rhagweithiol at ymchwil a chynnal ymchwil, gan gynnwys casglu, paratoi a dadansoddi data, bathu syniadau gwreiddiol a chyflwyno canfyddiadau.
6. Bod yn hunangymhellol a defnyddio menter bersonol, gan geisio dod o hyd i ffyrdd addas o ymdrin â heriau a gofyn am arweiniad pan fo angen.
7. Rhyngweithio'n gadarnhaol ac yn broffesiynol â chydweithredwyr a phartneriaid eraill yn y Gyfadran ac mewn mannau eraill yn y Brifysgol a'r tu hwnt fel y bo'n briodol, megis ym maes diwydiant/masnach, mewn sefydliadau cyhoeddus, ysbytai ac yn y byd academaidd.
8. Cyfrannu at faterion trefniadol y Gyfadran i godi proffil ymchwil allanol.
9. Bod yn ymwybodol o ddatblygiadau yn y maes yn nhermau technegol, penodol a chyffredinol, a’u goblygiadau ehangach ar gyfer maes y ddisgyblaeth. 
10. Dangos tystiolaeth o ddatblygiad proffesiynol personol, gan nodi anghenion datblygu drwy gyfeirio at Fframwaith Datblygu Ymchwilwyr Vitae, yn enwedig o ran y cyfnod prawf, Adolygiadau Datblygiad Proffesiynol a chymryd rhan mewn digwyddiadau hyfforddi. 
11. Cynnal a gwella cysylltiadau â'r sefydliadau proffesiynol a chyrff cysylltiedig eraill. 
12. Hyrwyddo cydraddoldeb ac amrywiaeth mewn arferion gwaith a chynnal perthnasoedd gweithio cadarnhaol 
13. Cyflawni rôl a holl weithgareddau'r swydd yn unol â systemau rheoli a pholisïau diogelwch, iechyd a chynaliadwyedd er mwyn lleihau risgiau ac effeithiau sy'n deillio o weithgarwch y swydd.
14. Sicrhau bod rheoli risg yn rhan annatod o unrhyw broses benderfynu, drwy sicrhau cydymffurfiaeth â Pholisi Rheoli Risg y Brifysgol.

	Manyleb Person

	Meini Prawf Hanfodol: 
1. PhD mewn ecoleg esblygiadol, ymddygiadol neu synhwyraidd, primatoleg neu faes cysylltiedig.
2. Tystiolaeth o’r gallu i arwain a chyfrannu at ysgrifennu a chyhoeddi papurau ymchwil, yn arbennig ar gyfer cyfnodolion a adolygir. 
3. Gallu amlwg i gynnal ymchwil yn unol ag amcanion prosiectau.
4. Tystiolaeth o sgiliau cynllunio i gyfrannu at y prosiect ymchwil.
5. Ymrwymiad i ddatblygiad proffesiynol parhaus. 
Meini Prawf Dymunol
6. Profiad o ddulliau modelu canfyddiadol.
7. Profiad o ddulliau cymharol ffylogenetig. 

Y Gymraeg:
Lefel 1 – ‘ychydig’ (ni fydd angen i chi allu siarad Cymraeg i gyflwyno cais am y rôl hon)
e.e. ynganu geiriau Cymraeg, enwau lleoedd, enwau adrannau.Gallu ateb y ffôn yn Gymraeg (bore da/pnawn da). Gallu defnyddio/dysgu geiriau ac ymadroddion pob dydd sylfaenol (diolch, os gwelwch yn dda, esgusodwch fi). Gallwch gyrraedd Lefel 1 drwy gwblhau cwrs hyfforddiant un awr.

Am ragor o wybodaeth am Lefelau'r Iaith Gymraeg, gweler tudalen we’r Asesiad o Sgiliau Iaith Gymraeg, sydd ar gael yma.

	Gwybodaeth Ychwanegol
	Ar gyfer ymholiadau anffurfiol: E-bostiwch Dr William Allen w.l.allen@abertawe.ac.uk a'r Athro James Higham jhigham@nyu.edu 

